
Die Mutter Bertolfs, Kanonikers der hl. Maria in Speyer, vergabt an den
Altar der letzteren um ihres eigenen und der Ihrigen Seelenheils willen die
Kapelle in Knittlingen mit der dazu gehorigen Kirche in Illingen nebst
Giitern in Weissach, Schiitzingen, Knittlingen und Fillmenbach, sowie
leibeigenen Leuten.

Ohne Ortsangabe, Ohne Zeitangabe. (1254.)

Quandoquidem dominica precepta precipiendo suadent, suadendo precipiunt
omnibus Christianis de terrenis celestia querere, de temporalibus eterna mer-
cari, oportet unumquemque, dum vivit in seculo, bona sibi thesaurizare in
futuro. Quapropter notum sit omnibus Christi fidelibus, tam futuris quam
presentibus, quod ego Ita pro remedio anime mee parentumque meorum,
insuper et mariti mei Waltheri filiorumque meorum ad altare sancte dei ge-
nitricis Marie Spirensis cum manu advocati Wezzelonis donavi capellam in
Cnuddelingun, sitam in comitatu Brethehein Heinrici comitis, cum omnibus
appendiciis suis, videlicet cum ecclesia ad Illingun ad predictam capellam
pertinente, cum hobis IIII in Wizaha, Wolfhardi, Ozonis, Sigelonis, Sigebal-
di, cum duabus et dimidia in Scuzzingen, cum tribus in Cnuddelingun, cum
una in Vilmuthebach, cum X mancipiis promiscui generis, ea videlicet ratio-
ne, ut filius meus Bertolfus, predicte sancte Marie canonicus, eam habeat in
potestate, dum vivit, post ipsum autem in libera potestate episcopi permane-
at, omni anno aureum nomisma tantum persolvens ad altare sancte Marie ea
dumtaxat condicione, ut, si quis episcoporum predictam capellam quoquomo-
do abalienaverit sive laicis prestando sive clericis non ibi servientibus, heres
meus proximus unceam auri super altare sancte Marie ponat ac ipsam capel-
lam cum suis appendiciis hereditario iure possideat. Huius tradicionis testes
sunt hii, clerici: Bertholfus, Ezzo, Brun, Landolt, Cezolf, Wezel, Burchart; lai-
ci autem: comes Heinricus, Regenboto, Berengeir, Gebeno, Wolvolt, Anselm,
Hezel, Landolt, Adalbret, Engelfrit, Friderich.

Nach dem Codex minor Spirensis im GLA Karlsruhe, fol. 49b, unter der Aufschrift:
De Cnuddelingun et de Illingun und mit der an den Rand gesetzten Jahreszahl
1254.

